
Me ønskjer alle lesarar 
ei god jul og eit godt nytt år!



IF Klypetussen 2016
Styre og utval

HOVUDSTYRET
Leiar: Dagfinn G Johnsen - På val 2017

Nestleiar: Synnøve Sævareid - På val 2017
Kasserar : Elin Udstuen - På val 2017

Styremedlem: Ørjan Løhaugen - På val 2018
     

  Styremedlem   1. 
Varamedlem  Hararald Måge - På val 2017 

2. Varamedlem  Olav Svendsen - På val 2017 

Friidrett (2 år):  
Thorbjørn Samland  - På val 2017

Ski & Fjellgruppa (2 år): 
Terje Håland - På val 2017 
Endre Sævareid - På val 2017 
Gunnbjørg Ljusnes - På val 2018
     
Sykkel (2 år):
Dagfinn Garnes-Johnsen - På val 2017
Ansgar Grindheim -På val 2017
Knut Leknes - På val 2017
Nils Saltnes - På val 2018  
Jan Otto Mæland - På val 2018  
 
Etne Idrettsråd: 
Dagfinn Garnes-Johnsen - På val 2017
   

Revisorar:  *
Harald Lindevik - på val 2017      
Sigrid Løvereide - På val 2017   
     
Valgnemnd: *
Sigrid L. Løvereide
Sandov Lauareid                 
*  =  På val kvart år

Postvegnemnda (2 år):
Sigrid Løvereide - På val 2018
Harald Måge - På val 2018

Langs Åkrafjorden (2 år)
Leif Arne Løvereide - på val 2018  
Sandov Lauareid  - På val 2018  

Klypeposten:
Gunnbjørg Ljusnes
Sigrid L. Løvereide
Mona Norheim

Gode Klypepostleserar !

 Så er 2016 også snart historie, jula står 
for døra og dei fleste er inne i ei travel 
tid med dei førebuingane som høyrer 
med.
Og når julefreden senkar seg håpar me 
at du innimellom ribbe, pinnakjøt og 
all anna «julegodt», kan finna tid til å 
kosa deg litt med Klypeposten og.

Me har prøvd å  få til ein «post» med 
litt av kvart av innhald. Forutan 
idrettsstoff, litt om det som rører seg 
i grendene våre, litt fjelltopp resultat, 

litt frå tidlegare spennande arbeidsliv 
samt litt å bryna seg på for både for 
små og store.                                                                                                                                          

Vil her nytta høvet til å seia mange 
takk til  dei som har kome med stoff 
til bladet. Det set me stor pris på, så  
berre kom igjen,  fortsett med det!
Klypeposten vil som vanleg vera  mulig 
å få kjøpa på Kroa og Åkrafjordtunet

Me i redaksjonen vil ynskja dåke alle ei 
retteleg god julehelg og eit godt nytt år!                                                                          

- Mona, Sigrid, Gunbjørg

Dugnad for grendahuset

 Også i år tok styret i Grenda-
huset på seg ansvar for søndagen 
i bondestova på Etnemarknaden. 
Fleire melde seg til kakebaking og 
ca. 25 stk  stilte opp som vakter den 
dagen. I år var teltet flytta ned på 
plassen der landbruk og dyr var. 
Mange hadde difor problem med å 
finna fram til bondestova, kanskje ein 
vil vurdere plasseringa av teltet til 
neste marknad?
Nå var det heller ikkje så stor publi-
kumstilstrøyming som tidligare år, 
men søndagen var bra. Graut, dravle 

og kaker gjekk unna og gav eit resul-
tat på ca. 10.000 til Grendahuset.
Huset er blitt måla utvendig i år, 
her har ein ivrig gjeng  vore i sving 
fleire dagar.Det står att litt arbeid 
på oppsida, her måtte listing rundt 
nyinnsette vindauga og ny bordkled-
ning  på plass først.
Som mange nok har sett er det også 
gjort endringar inne på huset. Her 
har ein tatt vekk veggen mellom gan-
gen og den gamle skulestova. Dette 
gjev betre utnytting av rommet ved 
større tilskipingar,  t.d.17. mai. Tan-

Store og små var i sving då grendahuset skulle malast og på Etnemarknaden.    

  Søndag     var det invitert til 
Julebingo på Grendahuset. Og  
mange møtte opp, ca 60 stk med 
stort og smått. Bingo-generalane  
Kjell Magne og Halvor heldt god 
kontroll på salg av bingoblokker og 
opprop. Tre omgangar først,  så mat-
pause der ein kunne kjøpe seg god 

betasuppe,  kaffi, og gode kaker .
Så kjørte ein tre omgangar til .Og dei 
heldige med ei, to eller tre rekker fylt 
ut først, fekk sine premiar. 
Hovedpremien , ein pk pinnekjøt, var 
det Bjørg L.Sævareid som fekk med 

heim.

  Koselig søndags ettermiddag

ken er at det skal komma dører her 
seinare. Planen er også å få tatt bort 
det gamle golvbelegget for kanskje å 
kunne få fram det gamle tregolvet? 
Elles er det kjøpt inn ny oppvask-
maskin og servise for midlar ein fekk 
frå Marine Harvest etter søknad.
Husstyret for 2016 har vore: Aud 

Berit Ljusnes Jensen, Harald Linde-
vik, Sigrid L. Løvereide, Leif  Arne 
Løvereide, Halvor Sævareid, Kjell 
Magne Hegerland, Kirsti N.Sævare-
id, Evy Anne Tjelmeland, Hallstein 
Bakkom.

Årets nutist
Mange har også i år vore flinke og 
brukt naturen til trim og trening. 

I vår travle tid er det også godt for 
vår mentale helse å kunna «roe» ned 
ute i vår vakre natur. Opna sansane 
og ta inn stilla, lukta, lydar og vakre 

utsyn!

Ein som har vore flittig ut på tur er 
Vidar Tjelmeland. Han er bokført 
med heile 198 nuteringar og har 

gjort seg fortent til tittelen     
«Årets nutist»!  

Ein skal vera tidleg oppe for å treffa 
Vidar på tur, ofte er turen gjennom-

ført før arbeidsdagen startar!  
Hele familien, med kona Hilde, borna 

Jennie, Martine og Gabriel er også 
glade i å komma seg ut på tur, og er 

ofte med når det høver.

Gratulerer, Vidar!

Laurdag 18 . juni var det tid for 
det årlege andasleppet att. Det 
er Stordalen og Sævareid ung-
domslag som er ansvarleg for 
denne artige tilskipinga. Dei har 
gått til innkjøp av fleire hundre 
små gule plastender. Desse er 
nummererte, og folk kan kjøpa 
seg ei and eller fleire for kr. 100 
pr. stk. 
Utsleppsdagen kom med flott ver, 
og mange møtte opp for å «heie» 
på si and!
Endene vert kasta ut i elva ved 
Kvednafossen og turen går så 
dansande nedover elva. Om nokon 
set seg litt fast inntil elvekanten 
blir dei dytta ut igjen. Mange 
står på brua og speidar etter si 

and, men ikkje alltid like lett å 
sjå nummeret.  Første and som 
passerar «målstreken» i elveosen 
er vinnar av kr. 2500,-, neste kr. 
1500.- og tredje kr 750.-. 

Vinnaren i år vart Elida 
Ljusnes Jensen, medan Max 
Meland kom på andreplass                               
og Åsmund Vinje på tredjeplass.  
I tillegg til spenning og under-
haldning gjev tilskipinga god 
inntekt til ungdomslaget.  Pengar 
som vert brukt til opprusting/
vedlikehald av ungdomshuset.
Det blir nok andaslepp til neste år 
og, med nye muligheter til å prøve 
lukka!     

Det stora andasleppet på Frette

Frå fjellgruppa

Denne blide karen heiter 
Rasmus Frette,  er fødd 

28.4. 2016 og bur på Frette.  
Foreldre er Ingrid Magdele 
Rekkedal Frette og Helge 

Andre Frette.

Det spirer og gror i grendene

I fjellgruppa for 2016 har desse 
vore: Gunnbjørg Ljusnes, Terje 
Håland, Endre Sævareid.
I 2017 har Farande Fant 30 års 
jubileum. Mange har komme seg 
til nye turmål gjennom denne 
ordninga. Og me er glade for at 
folk kjem med  forslag på nye 
stader, i tillegg blir tidligare mål 
også brukt  om att.
Fjellgruppa har sett opp Hegle-
nuten 788 m.o.h.,(merka på kart 
som Dalanuten) som Farande 
Fant 2017. Den ligg opp frå Ne-
sestølen og var F.F i 1997.  Her 
kan dei som samlar på nuteringar 
få «trippel» på ein tur,  Nesestølen 
- Heglenuten - Håfjellet.
Elles har det i år vore Tell-tur 
mål på 3 av IFK sine toppar, 
Hålandshovda,  Skredkollen og 
Heimre Sauanut. Dette er et op-
plegg Friluftsrådet Vest har rundt 
om i  Sunnhordland/Haugalandet. 
Ein talkode vert lagt i nutakassen, 
den skal så meldast inn elektroni-
sk når ein har registrert seg hos 
dei.
Dette har gjort sitt til at det har 
vore veldig mange personar som 
har skreve seg inn i bøkene våre.
Til dømes har Hålandshovda 552 
personar med 669 nuteringar. 
Totalt har IFK sine toppar 1891 
personar med 2762 nuteringar  
for denne sesongen!

Det medfører veldig mykje arbeid 
å  legge inn alle namn og fylje slik 
premiering ein har hatt tidligare.  
Når ein nå har Telltur og «Alle 
30 «  også, så er det  kanskje tida 
for  å sjå på endringar/forenkling 
av opplegget. Dette vil fjellgrup-
pa ta opp til årsmøte.
Men det er jo kjempeflott at så 
mange går på tur og ser kor godt 
det gjere  å komma seg ut i vår 
fine natur!

På bildet: Utsyn mot Heglenuten og 
Håfjellet.  Foto: Gunnbjørg Ljusnes



10



11



12

Ord og uttrykk om båten

Nygla - Propp (botnplugg) som er 
plugga i «nygleholet»
Nygleholet - Hol i botnbordet/kjøl-
bordet, der vatnet kan renna ut av 
båten
Kjølen   - Konstruksjonsdel som går 
langs botnen på ein båt / fartøy
Tilfar - Dette er eit felles namn på 
alt laust i robåten
Tiljer -Tiljene er «golvet» i båten. 
Tiljene framme og bak i båten er 
kalla plytt       
Spant - Tverrtrea i framskuten og 
bakskuten. Der er fleire spant, eller 
band i båten. Dette er er konstruks-
jonen som båtborda er festa til.
Rongjo - framrongjo og bakrongjo. 
Krokspant som alltid er ein omtykt 
sitjeplass for born.
Skut - rom eller ende i ein båt. 
Framskut og bakskut.
Tofter - sitjeplassane i båten. Færin-
gen har tre tofter.

Keip - der årane kviler når ein ror.
Todlapinnar - åregangen. To «pin-
nar» som årane går imot når ein ror 
og skotar.
Homleband  - tau som held årane 
på plass når ein ror. I staden for 
tollepinnar. 
Hamla - skuta, skota. Å ro akterover.
Æsing -  ei list øvst langs innsida av 
det øvste bordet.
Færing - ein robåt som har to par 
årar = fire årar.
Seksæring -  ein robåt med tre par 
årar = seks årar.
Åttæring -  ein robåt med fire par 
årar = åtte årar.
Oselvar - vanleg robåt på Vestlan-
det. Den har tre bord som er klinka 
saman. Norges nasjonalbåt.
Strandebarmar - Denne båten har 
oftast fire bord som er klinka saman.
Eka - liten flatbotna båt.

Uttrykk og ordtak om båt, båtliv, sjø og vatn 

Knerodde båt - årane støyter mot 
knea  når ein løfter årane frå vatnet.
“Å vera i same båt” - å ha felles 
lagnad
Ikkje så langt på fjorden rodde -  
sjå «nyss på fjorden rodde».
Nyss på fjorden rodde  - å ha liten 
erfaring.
Leggja frå land - å ta fatt, å starta.
Ute og ror - å ty til bortforklaringar.
Ro seg i land - tiltak / bortforklar-
ingar for å koma seg ut av ei knipe.

Fullteikna juletrefest på Bjellandsnes
Dagen etter den tradisjonsri-
ke juletrefesten på Frette, slår 
Gisle Sellevold sitt nye selskap 
Etne Event/Etne Oppleving til 
med å gjennoppta ein tradis-
jonsrik fest på bedehuset på 
Bjellandsnes. Bedehuset ligg 
på den no folketome nordsida 
av Åkrafjorden. Det vart reist 
på dugnad og innvigd i 1936. 
Mange av dei som var med på 
juletrefest der i gamle dagar 
har meldt seg på. Med dei fire i 
komiteen, talar og spelemann, så 
er det gått ut 50 billettar. Med 
Sigrid Johanne Bjelland Hen-
riksen, Trygve Gunnar Bjel-
land Henriksen og Einar Olav 
Eintveit i komiteen, er alt i beste 
hender. Alt 5 veker før tilskipin-
ga var dei borte og støvsugde og 

Å fiska i rørt vatn -  ein ufin metode 
til å oppnå eitkvart.
I smul sjø -  i rolege og trygge om-
givnader.
Ri stormen av - å stå på og greia, seg 
sjølv om det stormar rundt ein.
Å segla sin eigen sjø - å berre la det 
stå til utan noko innblanding.
Å leggja inn årane - å avslutta, å gi 
seg. Slutten av livet.

- Reinert Frette

rydda til. Gratis julefuru har ein 
fått av Olemann Djuve. Klyper 
og levande lys fekk me tak i hjå 
Søstrene Lye! 
Levande lys, skjeva med egg og 
sild og åkrafjordpølse, julebrød, 
kaffi og kakao til borna. Så vert 
det mykje gang rundt julatreet 
som i gamle dagar.
Då Etne Oppleving vart spurd 
om å bidra til eit fadderbarn i 
Bolivia, var svaret ja med éin 
gong. Så av utloddinga med 
juleinnpakka vinstar under 
julatreet, vil ein del gå til dette 
føremålet. 
MS Stein Viking er leigd som 
transport frå Teigland til Bjel-
landsnes. Frå kaien er det ca 200 
m opp til bedehuset.
- Einar Gisle Sellevold

Jonsokfeiring i Drevåsen

Der var det fyrt opp til grilling 
både ute og inne, så det var berre 
å legge på den grillmaten ein had-
de med seg.
Veret var som sagt strålande, 
så både store og små kunne 
kosa seg i kveldssola. Ungane 
fekk prøva seg på ein quiz-re-
bus rundt om i naturen, og alle 
vart vinnarar! Elles mangla det 
ikkje på kjekke ting å finna på 

rundt om i haugane for dei min-
ste. Dei vaksne kosa seg rundt 
borda med god mat, bålkaffi frå 
den store kjelen og triveleg drøs.                                                                                                                         
Det var også ordna til eit lite bål  
(og løyve for brenning). Traktor 
med vasstank var på plass, så 
tryggleiken var ivareteken.

I år vart det endeleg mulig å feire ei jonsokaftan i fint ver, 
det har vore så ymse med det dei siste åra. Og det var mange 
som valde å ta turen til lavvoen i Drevåsen denne kvelden. 

Bjørkeklubben over  
Tur

1.Einar Sævareid,  IFK, 1945
2.Aleksander Hovin, Etne, 1994
3.Egil Prestegård, IFK, 1940
4.Sigrid Øvernes, IFK 
5.Ana Lindgren, HIL, 1983
6.Kari Anne Rafdal, IFK, 1972
7.Knut Lunde, Etne, 1942
8.Valborg Lunde, Etne, 1941
9.Johanne Åkra, IFK, 1944
10. Vibeke Selvaag, Vindafjord , 1984
11. Heine Løhaugen, Vindafjord, 1981
12. Jorunn Løhaugen, IFK, 1980
13. Svein Ketil Løhaugen, IFK , 1978
14. Per Henning Sævareid, IFK, 1970
15. Åshild Gundegjerde, IFK, 1979
16. Kari Svendsen, IFK, 1953
17. Marit Svendsen, Etne, 1984
18. Brita Halvorsen, HIL 
19. Tore Halvorsen, HIL 
20. Johannes Ripel Jensen, IFK,  2012
21. Eirik Ripel Jensen, IFK, 2010
22. Gurine Jensen, IFK, 1948
23. Emma Ljusnes Jensen, IFK, 2004
24. Elida Ljusnes Jensen, IFK , 2007
25. Torbjørn Ljusnes Jensen, IFK, 2010
26.  Jan Eirik Jensen, IFK, 1970
27. Olav Samland, IFK, 1963
28. Thorbjørn Samland, IFK , 1992
29. Elin Udstuen, IFK, 1973
30. Sigrid Løvereide, IFK 
31. Gunnar Løhaugen, IFK, 1949
32. Bjørg Løhaugen, IFK, 1950
33.Einar Løhaugen, Skånevik , 1956
34.Ann Hilde Løhaugen, Skånevik, 
1961

  400 m    
Barneløp: 
Mirabella Lindgren, Haugesund IL, 2012   1.36 min 
André Løhaugen, Vindafjord IL, 2014         1.56 min 
Anna Løhaugen, Vindafjord IL, 2011    1.28 min 
Johanne Løhaugen, IFK, 2009                       1.17 min 
Sigurd Løhaugen, IFK, 2014                        1.54 min 
Signy Johanna Rafdal, Etne IL, 2010      1.14 min 
Audhild G. Sævareid, IFK, 2005     1.04 min 
Johanna G. Sævareid, IFK,  2009                  1.06 min 

Ungdom-jenter      
1. Eira Austad, Haugesund IL, 2002       4.36 min 
2. Viktoria Lindgren, Haugesund IL, 2002     4.51 min 
      
Ungdom - gutar      
1. Trond Olav Halvorsen, Haugesund IL, 2003  3.59 min 
2. Steffen Rafdal, Etne IL, 2003           5.23 min 
3. Albert Nerheim Rafdal, Etne IL, 2005           5.25 min 
4. Jone Håheim, Vindafjord IL, 2005           5.41 min 
5. Anders Løhaugen, Vindafjord IL, 2005           5.54 min 
6.Kristian Lindgren, Haugesund IL, 2005           6.26 min 

Kvinner      
1. Jorunn Hagesæther, Torvastad IL, 1971        5.13 min 
      
Menn      
1. Ørjan Løhaugen IFK, 1984,             4.16 min 
2. Jon Helge Lindgren, Haugesund IL, 1977      4.17 min 
3. Kjetil Seljelid, Privat, 1982            4.39 min 
4. Harald Måge IFK, 1954            5.48 min 
5. Ivar Halvorsen, Haugesund IL, 1965           4.57 min 
6. Einar Gisle Sellevold, IFK,  1951                      6.30 min 
      
Funksjonærløp      
Kristine Alne, Haugesund IL, 2002           4.43 min 
Johannes Alne, Ås IL, 1975            4.39 min 
      

Bjørkeklubben over - 24. april 2016
Vertilhøve: ca 6 * - Fint, litt kald trekk. 25 løparar og 34 trimmarar

På veg mot Bordfjellet, med Grindheimsvatnet, Krokavatnet, Ilsvatnet og 
Basurevatnet i bakgrunnen

• Ingemund Berge
• Magne Berge
• Mette Heidi Bergsvåg Ekrheim
• Terje Bjørgen
• Jorunn Bringeland Berge
• Skjalg Duesund
• Ove Ekrheim
• Kristin Finnes
• Ingunn Frette
• Linda Giersch
• Siren Grindheim
• Lars W. Haaland
• Trygve Haaland
• Leif Halleland
• Målfrid Hardeland
• Terje Hardeland
• Vegard Havrevoll
• Siv Irene Hersvik
• Evy Hetland Hus
• Anne Grete Hilt
• Jan Hilt
• Kjellaug Hustvedt
• Grethe Milje

Alle 30 - 2016

• Harald Måge
• Arvid-Kjell Osvåg
• Nils Rullestad
• Njål Inge Selland
• Ståle Sørheim
• Astrid Trå Sørheim
• Ståle Tungesvik
• Elisabeth Vae Haaland
• Torill Ørke
• Leif Ørke
• Ragni Sunniva Fett
• Lars Berner Rødne
• Oda Kambo Hersvik
• Erlend Kambo Hersvik
• Harald Kambo Hersvik
• Mathilde Gravelsæter
• Trude F. Flatebø
• Elisabeth G. Fedje
• Marianne Tjelmeland
• Ove Eriksen
• Anna Eriksen
• Helge Hus
• Magni Osvåg

Her er nokre eksempel som gjeld  
jule- og nyttårstida:

21.desember. (Thomas,  Tomas 
bryggar)
Då venta dei at Tomas skulle 
komma med bryggevatn, dvs.» 
kakelinna». 
Var det klårt vèr denne dagen, 
kunne dei venta eit godt år.

23.desember (Tollesmese, Sjurs-
messe)
Regnar det på Sjursmessedag, blir 
det regn i sju veker.

24.desember Julekvelden.
Er skogen «stakka» av snø, blir 
året godt
Klårt ver julenatt spår eit godt 
molteår
Mild julaftan varslar mild vinter
Var det kaldt og tørt, vart det 
tørkesommar.
Julenatt med dropar, nyttårsnatta 
klår, det vert så godt eit år.

25.desember.
Slik veret var juledag, skulle det 
bli i januar.
Grøn jul gjev kvass påske, kvit jul 
gjev grøn påske.
Så mange solskinsdagar  det er 
mellom juledag og Heilag tre kon-
gars dag,  så mange solskinsveker 
om sommaren.

Me har bladd i boka til Ørnulf  Hodne der han har samla 1700 
gamle vèrteikn frå heile landet. I våre dagar har me jo gode ,svært 
nøyaktige vèrmeldingar, men desse gamle teikna var eit viktig 
element i kvardagen til folk før.

Gamle folkelege vèrvarsel

Langs Åkrafjorden 2016
I år måtte løypa leggjast om pga. 
stengd veg etter steinras langs gamle 
Åkrafjordvegen. 
Med start på Åkrafjordtunet gjekk 
løypa gamlevegen forbi Markhus og 
opp til Miljeteig, der løypa snudde 
tilbake den same vegen. Då fekk me 
ein fin og kupert trase på 7 km.
Regnbygene var til tider våte når dei 
første trimmarane starta. 27 syklis-
tar og 57 gåarar fullførte før dei 20 
løparane starta i litt betre vær.
Etne Skulemusikklag spelte til stor 
applaus før starten gjekk.

Lars Lunde frå Stord T&IL var 
raskast i løpet, med Maryna Novik 
frå arrangørklubben som vinnar av 
dameklassen. 
Tøres Rullestad og Sander A. Faugs-
tad frå Korlevoll fullførte rulleskiren-
net som gjekk den vanlege traseen til 
Rafdal og tilbake til Åkrafjordtunet. 
Alle deltakarane fekk med seg gode 
spekeprodukt frå Lundal AS etter 
målgang. Her var det jubileumsfei-
ring på både pølsefabrikken og på 
Åkrafjordtunet, og til neste år har 
Langs Åkrafjorden 15 års-jubileum.

Tjerand Kvammen 
fortel om linjearbeid i
vind og ver i Stordalen

 - Det kunne gå på livet laust mange 
gonger.  Det var vilt å 
arbeida i Stordalen!
Dette seier Tjerand Kvammen, 
tidlegare linjemontør i Etne E-lag.  
Me har teke ein prat med han om 
korleis det var når dei måtte ut og 
søkja etter feil i all slags vèr og vind.                                                                                                                                         
Tjerand har 31 års fartstid i Etne 
E-lag.  Han starta i 1964 og arbeid-
de fram til 1995. Før dette arbeidde 
han 10 år i SKL og han var også med 
og stakk linjene frå Rygg –Håland 
og Silde – Nervik saman med in-
geniør Børslien.  Tjerand var med og 

nivellerte.  Bygginga av linja i Etne i 
1950/51 var han også med på.  Han 
minnest at på veslejulafta i 1951 kom 
straumen til Rame!
Før var det berre linje på sørsida 
av Stordalsvatnet – over Håheim til 
Flåte og Frette og ned att til Håland 
på andre sida. Når vinden herja, var 
det mykje tre som bles over linja, 
og me måtte gå langsetter og søk-
ja kor feilen låg.  Dette kunne vera 
strabasiøst, særleg om vinteren. 
Over Håheim var det ofte mykje snø.                                                                              
I dag er linjenettet nytt og betre, og 
tåler mykje meir.  Nå kan tre ble-

Stordalen kan vera  både dramatisk og idyllisk! Her frå ein stille haustdag ved 
Revsnes, sett frå Rame. Foto: Tjerand Kvammen

sa over linja utan at det gjer noko.                                                                                                                           
I Øyno var det gale, hugsar eg!  Ein 
gong måtte me innover dalen og me 
kobla ut på Frette.  Peder Kaland 
fann ut at han skulle stå bak på bilen.  
Då me kom til Nåbbo, sette eg bilen 
i fri og vinden reiv bilen med seg 
innover.  Då var det ikkje lenge før 
Peder banka i ruta!
Også på Kyrping og Sævareid tok 
vinden hardt.  Det var ikkje enkelt 
å driva med trafoarbeid under slike 
tilhøve.  Me måtte lytta etter vin-
dråsene og passa på å gå opp og ned 
i stolpane mellom råsene!  I tillegg 
kunne det vera svært kaldt!
Tjerand ler godt då han fortel frå ei 
samling for montørar i Bergen.  Her 
var det ein kar frå Austevoll som 
uttala at «det å skifte sikringar i trafo 
er som å danse polka med fanden»!
Ei anna artig historie er frå Enge. 
Ein gong då drivhuset til Jørgen Ka-
land vart teke av vinden og han prø-
vde å halde drivhuset igjen imot dei 
enorme vindkreftene, men måtte gje 
slepp til slutt. Då kom det frå sviger-
sonen Jørund Flesland: «Du måtte 
ikkje sleppt – her hadde du din beste 
sjanse til å  komma til himmels»!
Når me hadde befaring av linja, bruk-
te me reiseradio!  Når radioen byrja å 
sprake, forsto me at her var det noko 
gale, og sprakinga auka dess nærare 
feilen me kom.  Det var ein enkel og 
billeg måte å lokalisere feil!  I dag 
finst det sjølvjusterande instrument 
til slikt.
Flåte er ein annan vèrhard plass.  
Transformatoren sto  på Øygarden, 

og i eit gale ver måtte me utover 
dit.  Bilen vart sett med fullt lys i 
same retninga, men då me kom øve 
Øygardsflåto var bilen blitt endasett 
av vinden og sto og lyste opp i Rugt-
veitnuten! Vinden hadde slått opp 
dørene på bilen slik at dei laut sur-
rast med tau.  Dagen etter måtte me 
tilbake og samle opp utstyr me hadde 
i bilen som var blitt strødd utover!
Øvernes er ein av dei mest vèrharde 
stadene i dalen.  Her velta det 3 mas-
ter på ein gong – alle sto på stag. Me 
arbeidde heile natta då. Det var ikkje 
snakk om å gå ifrå arbeidet for så å 
ta det att om morgonen, det måtte 
ordnast der og då!   Dette var nok eit 
av dei verste uhella me var ute for. 
Mellom Frette og Flåte hadde eink-
van sett ein veldig blink i eit ruskev-
èr ein gong.  Me reiste opp og gjekk 
utover mot Flåte, men såg ikkje noko 
gale.  Men på tilbakevegen såg eg 
ei rotvelta bjørk som hadde sklidd 
under linja, slått linjene saman og sto 
framleis oppreist nedom linja.
Toralf  Kaldheim og eg heldt på å 
kolta med bil på Norheimstranda ein 
gong.  Det var ein Bedford varebil 
me køyrde, og i ei hard vindråse la 
bilen seg på to hjul, og det var på 
hekta at me ikkje for utføre!
Gjennom alle desse åra har me held-
igvis ikkje hatt noko uhell der det har 
vore personskader.
I eit frykteleg uver ein gong hadde 
me vore ute og arbeidd heile natta, 
og i firetida på morgonen var me 
innom heime hjå oss på Rame og fekk 
i oss litt mat og kaffi.  Medan me 

åt, vart uthustaket teke av vinden. 
Denne natta trur eg me var me over 
alt i bygda!
Kona Helene hugsar mang ei 
nyttårsaftan med ruskevèr, der 
Tjerand og kollegaene hans måtte 
ut for å lokalisere og rette feil. 
Ein gong bles det slik at stovegla-
sa «bukta» seg og ho var sik-
ker på at dei kom til å gje etter!                                                                                                                              
Ei av desse nyttårsaftene kom 
Tjerand heim klokka halv eitt på 
natta.  Han og Toralf  Kaldheim 
hadde då leita etter feil i fjernsyn-
smasta på Hodlestadnuten.  Her 
hadde linjene ramla ned og vikla 
seg inn i brakebuskar som tidle-
gare hadde brunne.  Når dei langt 
om lenge hadde fått orden på dette, 
skulle Toralf  heim og sjekke fjern-

synet, medan Tjerand vart att der 
oppe.  Han sat og venta i 3 timar 
utan at noko skjedde.  Det viste 
seg at Toralf  hadde gått seg vill i 
mørket.  Svigersonen, Bjarne Stølås 
vart sendt ut for å leite etter Toralf, 
og dermed gjekk han seg vill også!                                                                                         
Men det enda godt, alle kom seg 
velberga heim til slutt.
 Sigrid Løvereide
     
    
 

Austavinden herjar i dalen! Her frå Øvernes mot Hausnes.   Foto: S. Løvereide

By på 
bygdo

De har skjedd store framskritt i 
Stordalen dei siste åro. Den nye, 
breie veien, lika te Bakka, visa sers 
godt igjen. De e meste så ein ikkje 
trenge broka håve før ein nærma seg 
Norheimsstråndo.. Å der e ein før ein 
vett orde av de, om injen myndighet 
har vinka deg inn før den ti..

Ein bråte me gatelys har me og fått. 
Klara du kje sjå lyse nå, klara du de 
alder! Før måtte eg spasera lika te 
Frette i absolutte bekmørkna, før eg 
konne bli opplyste.. Av å te må eg 
barre ta meg ein tur på Svinjen for 
å sjå på herligheto. Nett så i by`n, 
tenkje eg kvar einaste gång, å føle 

meg litt åvanpå. 
Men de stoppa kje der må du tru! I 
posten herom dajen, kom der brev 
frå kommunen.. Ikkje den helsikens 
eiendomsskatten nå igjen, tenkte eg.. 
Eg hadde nemligt høyrt atte råd-
maen, han ville auka denna unødven-
diga utgifto me fleire promille…Kor 
ska de enda? På ølnivå? Elle nerma 
de seg endo sterkare saker?  Te mi 
store øverasking, va de tedeling av 
nye adressa breve dreidde seg om. 
Eg så har budd på Lussnes i adle år, 
bur nå i Fretteveien seksåsytti! De 
e de galnaste! Ikkje visste eg atte 
der va så mången hus i nerområde.
Egentle konne eg nå tenkt meg Øvra 
Lussnes 1B så adressa, men eg konne 
budd i Trongjo opp elle Trongjo ner 
og altså, alt itte dagsformen. Eg må 
innrømma atte eg følte meg svert så 
urbane når eg hadde lest de breve..
Nett så i by`n, de og!
Urbane ja. Nå har eg bjynt å kjøra 
himante ti minutt før, når eg ska på 
arbeid, for å unngå den verste rush-
trafikken. Når eg svinga utor tune 
mitt, har eg då aldri måtta bremsa 
før, der kom jo alder bil på sama tio.. 
I de sista har eg måtta lea på nakk-
jen for å sjå itte, å herom dajen kom 
der to på rad..kan tru eg kvakk! E 
vel kje lenje før me får sånne CO-2-
avgift å sånn helle… du sko sitt den 
grautskåddo så låg øve Stordalsvatne 
i ittemiddag! Skåddo va rektigt nok 
møkje kvitare enn den så di har i dei 
store byane neri Kina, så de e jedna 
ikkje noko å bekymra seg for. Me har 
litt vela møkje sure nedbør einaste, 

elle i adle fall sånne nedbør så eg 
blir sure av. Eg får jedna begrensa 
meg te ein halltime før, når eg starta 
de gamla dieseldyre mitt å lar de gå 
på tomgång, mens de tina opp om 
måronen.  Men eg trur i gronn atte 
lufto e temmele friske å fine her i 
Stordalen likavel..
Eg lure litt på ka de nesta blir.. 
Kjøpesenter på Kroa, kånebuss kvar 
halltime, flystripa på Leitebøen 
elle den føssta bustadblåkko bortpå 
Tjelmeland.? Ikkje godt å veta.
De så e kjekt å sjå, e atte der e injen 
så helst bakdel me å bu på bygdo. 
Her kjenne me einaen, hjelpe einaen, 
føle nøye me på einaen å snakka om 
einaen.. Å de ein måtte gå glipp av, 
får ein me seg på desse sosiale medi-
umo..                                           

Forressen, eg meina di e helste svert 
så usosiale desse mediumo eg då… 
Me sete hima, i kvar si ståva, å trøk-
kje, lika, kommentera elle oppdatera.. 
Eg trur de hadde vore koseligare å 
stokkje innom i døro te naboen elle 
kjende å drøst litt helle.. De sko nå 
vara lett å finna fram og nå, me adle 
disse nøyaktige gateadressene..
Ei rektigt go jul te deg, sama ka vei 
du bur i!!

Kjerinjo te han innante bakevjo

Spørsmål for dei minste
1. Kva heiter «barna» til hønsefuglar?
2. Kven har skreve om dyra i Hakkebakkeskogen?
3. Kva heiter Albert Åberg sin fantasivenn?
4. Kva land kjem Justin Bieber frå?
5. Kva kallar me høg kroppstemperatur på grunn av sjukdom?
6. Kva idrett driv Alexander Kristoff?
7. Kva heiter ugla til Harry Potter?
8. Kvar by kjem fotballklubben Rosenborg frå?
9. Kven er ordførar i Etne kommune?
9. Kva for ein populær duo syng låten «Elektrisk»?

Ordgåter for familien

Opning + akuttliding= Kjøkenredskap
Kar + farm= Leiteaksjon
Gliste + beinet = Øygruppe
Fersk + kyrkje = Tenåring
Skreddarverktøy + terapeut = Byråkrat
Stri +  smørjemiddel = Lagidrett
Opphav + arveanlegg = Grålysing

Send inn svar til  s.lovereide@live.no, 
og du er med i trekkinga av ein premie

Vinnarar av biletquiz for dei yngste i nr. 1/2016
Martine Gursli Tjelmeland og Jennie Gursli Tjelmeland

Gratulerer!  Premie blir levert!



34

Butikkar lokkar med juletonar,
mens du og eg flaksa til og frå.

Me ofrar gladeleg millionar
til mammonbarnet på halm og strå.

Men flyktningungen
 på søppeldungen

Fekk me kje tid til å tenkja på.
Refr.

Eg blir så vegvill før sola vender.
så du forstår….

eg saknar sårt eit par trygge hender
        som held om om

og viser veg
dit lyset rår.

Me dukar bordet i velstandsverda
og kveikte lysa i kvar ei krå,

me åt oss halvdaude, Gud til æra
og drakk oss vitlause etterpå.

Men dei som segnar
der bomber regnar,

dei gjer det heldigvis langt herfrå.
Refr.

Eg blir så frosen før sola vender,
så du forstår……

eg saknar sårt et par heite hender
  ein kjærleg arm

 som held meg var
 til lyset rår.

Mens klokkeklangen velsigna huset,
me sat og lydde med oppknept brok.

Så drakk me slumpen or velstandskruset
og las et ord frå vår bibel-bok.

Me blei så trylte
at tårer fylte

med heilag sæle kvar augnekrok.
Refr.

Eg blir så liten før sola vender,
så du forstår……

eg saknar sårt eit par mjuke hender
  som stryk om kinn

og ber meg inn
dit lyset rår.

Før festen slutta,  me flokkast gjerne
om fredssymbolet,  ein heilag ting;
raketten stråla med lys og stjerne,

og statsmenn song mens dei sveiv omkring
ein song som rima

på Hiroshima,
og gjekk i ring, ja, dei gjekk i ring.

Refr.
Eg gir deg handa når sola vender,

og følgjer med, 
for alle redde,  men hekta hender

skal bli ein ring
til vern omkring

ein evig fred.

Når sola vender

- Ingvar Moe -

Løp deg 
sprek!

Du som les dette har sikkert sett at 
Etne Event/Etne Oppleving har hatt 
mange (gule) annonsar i Grannar. 
Det gjeld ein karusell som omfattar 
tre like tilskipingar rundt Litledals-
vatnet.

Tre like distansar kvar gong
- 27. desember 2016: «Romjulstrim-
men/V.atnet Rundt»
- 17. april 2017: «2. Påskedagslø-
pet/Vatnet Rundt»
- 15. juli: «Vatnet Rundt»

Alle har barneløp 850 m, heilt flat 
kortløype 1.8 km og rundløypa «Vat-
net Rundt». 7543 m rundt Litled-
alsvatnet. Alle har start og mål ved 
Litledalen kraftverk. 

1.8 km er med tanke på rullestolbru-
karar (med- og utan motor) og dei 
som ikkje er før til å ta heile runda.

Alle vaksne betalar same startkontin-
gent og er med i same premietrek-

kjinga. 15. juli er hovudløpet, og då 
trekkjer ein kr 6000,- til ein av dei 
som har fullført. Då får alle ungane 
«Vatnet Rundt-medaljen» og dei 
vaksne kunstnardiplom.
Alle som deltek i alle tre løpa får ei 
utmerking.

Sprek året rundt - treningslogg
Det er óg oppretta ein treningslogg. 
I den vart det registrert ca 250 turar 
rundt vatnet. Alle på tid. Over 60 
minutt treng ein berre gje opp ca tid
Påmelding til løpa gjerast på 
EQ-timing, eller møta fram i god tid 
før start. 15. juli er det billegare om 
ein meldar seg på før 1. mai.

Registrering kan du gjera ved å 
senda SMS til Gisle Sellevold på 
mobil: 4860 2195, eller gå inn på FB 
«Vatnet Rundt/Around the Lake». 

Litledalsvatnet Rundt - Året rundt...

Fantomløp av Maryna og Tor Arne!

I surt og kaldt ver 3 gradar, haglskur 
og litt vind sette Maryna Novik nok 
ein gong klubbrekord på halvmara-
ton! 1.22.13 og fyrsteplass i det sta-
dig veksande Karmøy Maraton er 
fenomenalt! Og i klassen for menn 
40-44 år persa Tor Arne Sandvik 
seg med heile 10 minutt og vart nr. 2 
i den klassen. 1.25.10!  
Og likt for begge: Ingen av dei for-
talte om prestasjonane før dei vart 
spurde…

MCE-tur - Litledalsvatnet Rundt - Sykkelritt
Søndag 12. juni 2016

Fellesstart - Litledalen kraftstasjon
Nr.     Etternamn  Førenamn       Klubb/Adresse         Fødselsår

*  *  *  *  *

Etne Tempo 2016 - Sykkelritt
Torsdag 18. august, kl. 18.30

Tempo, Litledalen, Etne

Fint vèr, 19 *. Løyperekord 12.52 - Arne Kalland-Olsen 2016

Kva skjer i grendene våre?
Me har snakka med dei ulike laga i grendene for å finne ut kva 

tilskipingar dei skal ha framover. Dato er heller ikkje stadfesta på 
alle, men dei vil verta annonserte etter kvart.

Trivselsgrenda
• Grautfest i lavvoen i Drevåsen torsdag 29.desember kl 14.

Frette Bedehus
• Juletrefest 4. juledag, 28.12. kl. 18.30

Stordalen og Sævareid Grendahus 
• Basar 29.januar kl 14.00.

• Grendakvelds i mars (tidspunkt vert annonsert)

   Stordalen og Sævareid ungdomslag       
• Julakvelds i veke 50 
• Årsmøte 16.februar

• Barnekarneval 17. februar
• Dugnad/vinterfest 18. februar

• Basar 7. april

Etne Event v/Gisle Sellevold
• Romjulstrimmen 27.desember kl. 13.

• Litledalsvatnet rundt (7,53 km)
• Barneløp 850 m  0-11 år

• Kortløype 1,8 km (inkl. rullestol)

IF Klypetussen
• Årsmøte i januar, veke 5

Frå Klype-arkivet

Finn det manglande bindeleddet mellom dei to orda som står på kvar linje, 
slik som eksempelet på siste linja. Slutten på det eine ordet blir starten på det 
andre; JuleTRE/TREbåt. Når du har sett inn alle orda, får eit nytt ord i dei 
loddrette raude felta.

Send inn svar til  s.lovereide@live.no, og du er med i trekkinga av ein premie

Julenøtter

fatland

Eivind Selland
Maskin 

&
 Anleggsservice

Sævareid
maskin

optikar pettersen
A1

Din leverandør av 
varmepumper

(Me har overtatt Vika Varmepumpeservice as)

tlf. 976 05 432/ 965 00 707 • epost: bjarte@lauareid.no

Blink Berge Sag
A1

e lek t ro  -  t e l ecom -  au tomas jon

Etne Blomster

Jorunn og Joanas 
Blomsterverksted 
Etne Senter, tlf 53756990

Kvalitet og krativitet sidan 1994

Skånevikstrand 
maskinstasjon

tungesvik bygg A1

HALLDOR EBNE  •  5593 Skånevik  •  Tlf. 53 75 41 00 
Tlf. kontor 53 75 41 02  •  Fax 53 75 41 01  •  Mobil 975 97 555 

A
S

HALLDOR EBNE  •  5593 Skånevik  •  Tlf. 53 75 41 00 
Tlf. kontor 53 75 41 02  •  Fax 53 75 41 01  •  Mobil 975 97 555 

A
S

SKÅNEVIKSTRAND 
MASKINSTASJON A/S

HALLDOR EBNE  •  5593 Skånevik  •  Tlf. 53 75 41 00 
Tlf. kontor 53 75 41 02  •  Fax 53 75 41 01  •  Mobil 975 97 555 

A
S

Tlf. 53 77 15 40 - Postboks 96,  5594 SKÅNEVIK

BYGGEPLANER?
Ta kontakt med oss!
Vi tar jobben fra grunnmur til ferdig bygg!

Tlf: 417 80 450/ 
909 66 711

post@br-meland.no



Hovudsamarbeidspartnar


